
07.00.00- TARIX FANLARI:

Yuldashev Anvar Ergashevich - tarix fanlari doktori,
siyosiy fanlar nomzodi, professor, O‘%zbekiston
Respublikasi Prezidenti huzuridagi Davlat siyosati
va boshqaruvi akademiyasi;

Mavlanov Uktam Maxmasabirovich - tarix fanlari
doktori, professor, O‘zbekiston Respublikasi
Prezidenti huzuridagi Davlat siyosati va boshqaruvi
akademiyasi;

Xazratkulov Abror - tarix fanlari doktori, dotsent,
0‘zbekiston davlat jahon tillari universiteti.

Tursunov Ravshan Normuratovich - tarix fanlari
doktori, O‘zbekiston Milliy Universiteti;

Xolikulov Axmadjon Boymahammatovich - tarix
fanlari doktori, O‘zbekiston Milliy Universiteti;

Gabrielyan Sofya Ivanovna - tarix fanlari doktori,
dotsent, O‘zbekiston Milliy Universiteti.

Saidov Sarvar Atabullo o‘gli - katta ilmiy xodim,
Imom Termiziy xalgaro ilmiy-tadqiqot markazi,
ilmiy tadqiqotlar bo‘limi.

08.00.00- IQTISODIYOT FANLARI:

Karlibayeva Raya Xojabayevna - iqtisodiyot fanlari
doktori, professor, Toshkent davlat iqtisodiyot
universiteti;

Nasirxodjayeva Dilafruz Sabitxanovna - iqtisodiyot
fanlari  doktori, professor, Toshkent davlat
igtisodiyot universiteti;

Ostonokulov Azamat Abdukarimovich - iqtisodiyot
fanlari doktori, professor, Toshkent moliya instituti;

Arabov Nurali Uralovich - iqtisodiyot fanlari doktori,
professor, Samarqand davlat universiteti;

Xudoyqulov Sadirdin Karimovich - iqtisodiyot
fanlari doktori, dotsent, Toshkent davlat iqtisodiyot
universiteti;

Azizov Sherzod O‘ktamovich - iqtisodiyot fanlari
doktori, dotsent, O‘zbekiston Respublikasi Bojxona
instituti;

Xojayev Azizxon Saidaloxonovich - igtisodiyot
fanlari doktori, dotsent, Fargona politexnika
instituti

Xolov Aktam Xatamovich - iqtisodiyot fanlari
bo‘yicha falsafa doktori (PhD), dotsent, O‘zbekiston
Respublikasi Prezidenti huzuridagi Davlat siyosati
va boshqaruvi akademiyasi;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b, Toshkent
moliya instituti;

Shakarov Qulmat Ashirovich - iqtisodiyot fanlari

nomzodi, dotsent, Toshkent axborot texnologiyalari
universiteti

09.00.00- FALSAFA FANLARI:

Hakimov Nazar Hakimovich - falsafa fanlari doktori,
professor, Toshkent davlat iqtisodiyot universiteti;

Yaxshilikov Jo‘raboy - falsafa fanlari doktori,
professor, Samarqand davlat universiteti;

G‘aybullayev Otabek Muhammadiyevich - falsafa
fanlari doktori, professor, Samarqgand davlat chet
tillar instituti;

Saidova Kamola Uskanbayevna - falsafa fanlari
doktori, “Tashkent International University of
Education” xalqaro universiteti;

Hoshimxonov Mo‘min - falsafa fanlari doktori,
dotsent, Jizzax pedagogika instituti;

O‘roqova Oysuluv Jamoliddinovna - falsafa fanlari
doktori, dotsent, Andijon davlat tibbiyot instituti,
[jtimoiy-gumanitar fanlar kafedrasi mudiri;

Nosirxodjayeva Gulnora Abdukaxxarovna - falsafa
fanlari nomzodi, dotsent, Toshkent davlat yuridik
universiteti;

bo‘yicha falsafa doktori (PhD), dotsent, Buxoro

universiteti;

universiteti;

Mirsanov G‘aybullo Qulmurodovich - filologiya

fanlari doktori, professor, Samarqand davlat chet
tillar instituti;



Salaxutdinova Musharraf Isamutdinovna - filologiya
fanlari nomzodi, dotsent, Samarqand davlat
universiteti;

Kuchkarov Raxman Urmanovich - filologiya fanlari
nomzodi, dotsent v/b, Toshkent davlat yuridik
universiteti;

Yunusov Mansur Abdullayevich - filologiya fanlari
nomzodi, O‘zbekiston Respublikasi Prezidenti
huzuridagi Davlat siyosati va  boshqaruvi
akademiyasi;

Saidov Ulugbek Aripovich - filologiya fanlari
nomzodi, dotsent, O‘zbekiston Respublikasi
Prezidenti huzuridagi Davlat siyosati va boshqaruvi
akademiyasi.

Axmedshayeva Mavlyuda Axatovna - yuridik fanlar

universiteti;

Muxitdinova Firyuza Abdurashidovna - yuridik
fanlar doktori, professor, Toshkent davlat yuridik
universiteti;

Esanova Zamira Normurotovna - yuridik fanlar
doktori, professor, O‘zbekiston Respublikasida
xizmat ko‘rsatgan yurist, Toshkent davlat yuridik
universiteti;

Hamroqulov Bahodir Mamasharifovich - yuridik
fanlar doktori, professor v.b., Jahon iqtisodiyoti va
diplomatiya universiteti;

Zulfiqorov Sherzod Xurramovich - yuridik fanlar
doktori, professor, O‘zbekiston Respublikasi Jamoat
xavfsizligi universiteti;

Xayitov Xushvaqt Saparbayevich - yuridik fanlar
doktori, professor, O‘zbekiston Respublikasi
Prezidenti huzuridagi Davlat siyosati va boshqaruvi
akademiyasi;

Asadov Shavkat G‘aybullayevich - yuridik fanlar
doktori, dotsent, 0O‘zbekiston Respublikasi
Prezidenti huzuridagi Davlat siyosati va boshqaruvi
akademiyasi;

Ergashev lkrom Abdurasulovich - yuridik fanlari
doktori, professor, Toshkent davlat yuridik
universiteti;

Utemuratov Maxmut Ajimuratovich - yuridik fanlar
nomzodi, professor, Toshkent davlat yuridik
universiteti;

Saydullayev Shaxzod Alixanovich - yuridik fanlar
nomzodi, professor, Toshkent davlat yuridik
universiteti;

Hakimov Komil Baxtiyarovich - yuridik fanlar
doktori, dotsent, Toshkent davlat yuridik
universiteti;

Yusupov Sardorbek Baxodirovich - yuridik fanlar
doktori, professor, Toshkent davlat yuridik
universiteti;

Amirov Zafar Aktamovich - yuridik fanlar doktori
(PhD), O‘zbekiston Respublikasi Sudyalar oliy

kengashi huzuridagi Sudyalar oliy maktabi;

Jo'rayev Sherzod Yuldashevich - yuridik fanlar
nomzodi, dotsent, Toshkent davlat yuridik
universiteti;

Babadjanov Atabek Davronbekovich - yuridik fanlar
nomzodi, professor, Toshkent davlat yuridik
universiteti;

Normatov Bekzod Akrom o‘gli — yuridik fanlar
bo‘yicha falsafa doktori, Toshkent davlat yuridik
universiteti;

Rahmatov Elyor Jumaboyevich — yuridik fanlar
nomzodi, Toshkent davlat yuridik universiteti;

13.00.00- PEDAGOGIKA FANLARI:

Xashimova Dildarxon Urinboyevna - pedagogika
fanlari doktori, professor, Toshkent davlat yuridik
universiteti;

Ibragimova Gulnora Xavazmatovna - pedagogika
fanlari  doktori, professor, Toshkent davlat
iqtisodiyot universiteti;

Zakirova Feruza Maxmudovna - pedagogika fanlari
doktori, = Toshkent  axborot texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq
markazi;

Kayumova Nasiba Ashurovna - pedagogika fanlari
doktori, professor, Qarshi davlat universiteti;

Taylanova Shoxida Zayniyevna - pedagogika fanlari
doktori, dotsent;

Jumaniyozova Muhayyo Tojiyevna - pedagogika
fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari
doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqand
davlat universiteti;

Bobomurotova Latofat Elmurodovna — pedagogika
fanlari bo'yicha falsafa doktori (PhD),
Samarqanddavlatuniversiteti.

19.00.00- PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti Amaliy psixologiyasi
kafedrasi mudiri;



Atabayeva Nargis Batirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti;

Shamshetova Anjim Karamaddinovna - psixologiya
fanlari doktori, dotsent, O‘zbekiston davlat jahon
tillari universiteti;

Qodirov Obid Safarovich - psixologiya fanlari doktori
(PhD), Samarkand viloyat IIB Tibbiyot bo‘limi
psixologik xizmat boshlig'i.

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

OAK Ro‘yxati

Annotatsiya. Ushbu maqola qadimgi turkiy bitiktoshlar, “Qutadg‘u bilig”, “Devonu lugatit-t-turk” (DLT) va
“Tarjumon”da uchraydigan somatik birliklarning tilshunoslikda, shuningdek, madaniyat va konseptual
tafakkurdagi o‘rnini o‘rganishga bag‘ishlangan. Tadqiqotda qiyosiy-tarixiy, lingvostatistik va lingvomadaniy
metodlardan foydalanilib, tarixiy manbalarda qayd etilgan tana a’zosi atamalari zamonaviy o‘zbek tilidagi shakllar
bilan solishtiriladi. Somatik birliklarning fonetik va semantik barqarorligi, madaniy ahamiyati va kognitiv qiyofasi
tahlil gilinadi. Natijalar somatik birliklarning uzluksiz lisoniy va madaniy davomiyligini namoyish etadi.

Kirish. OLMni tadqiq qilish millatning tarixiy madaniyatini, yashash tarzi va ijtimoiy
o‘tmishini o‘rganishga yo‘l ochadi. Antroposentrik, ya'ni “inson markazli” tadqiqotlarda olam
markazi sifatida inson o‘rganiladi. OLMda esa somatik birliklar markaziy o‘rinni egallaydi.
Somatizmlar (soma - tana (yunoncha) inson tana a’zolarining nomlari bo‘lib, tilshunoslikning
tadqiq obyektlaridan biridir. Bu termin biz kuzatgan o‘zbek ilmiy lingvistik lug‘atlarida

izohlanmagan. Boshqa manbalarda, jumladan, meditsina va biologiyada, shuningdek, falsafa va
psixologiyada ham qo‘llaniladi. “Insonga oid”, “tana va uning a’zolari” “somatik kasalliklar”,
“somatik hujayralar” kabi mazmunni ifodalashga xizmat qiladi. “Tilshunoslik tushuncha va
terminlar lug‘ati”da “somatik texnika” iborasi quyidagicha izohlangan: instrumental-fonetik
usulning usullaridan biri bo’lib, u tanani (gaplashishning fiziologik jarayonlarining somatik
ifodalarini) o’rganish orqali fonetik hodisa haqida xulosa chiqarishga asoslangan [Jerebilo, 2016;
436]. Bu o‘rinda qo‘llanilgan “somatik..” birligi nutq organlarining nomlarini ifodalashga
xizmat qiladi. Bundan xulosa qilish mumkinki, somatik birliklar inson tana a’zolari - uzvlarining
nomlari hisoblanadi. O‘zbek tilshunosligida somatik birliklar, asosan, frazeologik tadqiqotlarda
tahlil qilingan bo‘lib, ularning tarixiy-tadrijiy jarayonlari alohida monografik planda
o‘rganilmagan.

Tillarning mustaqil til ekanligini bildiruvchi asosiy faktorlardan biri somatik birliklar
sanaladi. Bu xususiyat har bir rivojlangan tilga xos belgidir. O‘zbek lingvistik tadqgiqotlari,
aynigsa, frazeologik birliklarni o‘rganish bo‘yicha olib borilgan ishlardan kelib chiqib aytish
kerakki, somatizmlarga nafaqat inson, balki hayvonlar tana a’zolarining nomlari kiradi. Busiz
mumkin ham emas. Chunki tilning tadrijiy rivojlanishida ko‘chim va o‘xshatishlar muhim
ahamiyat kasb etadi. Inson nutq jarayonida atrofidagi yoki oz qo‘li bilan bunyod etgan
predmetlarning (predmetning ma’lum bir qismining) nomini “asl nom” (o‘z yoki o‘zlashma
qatlamga oid bo‘lishi mumkin) yoki “ikkilamchi nom”  shaklida qo‘llaydi. Asl nomni
berayotganda ham, ikkilamchi nomni qo‘llayotganda ham inson predmetni o‘ziga eng yaqin
birliklar harakati, shakli, rangi, vazifasini qiyoslab, solishtirib, oxshatib nomlaydi. Buning
natijasida tilshunoslikda metoforik birliklarni o‘rganuvchi alohida soha vujudga kelgan.

Til insoniyat madaniyati va tarixining ko‘zgusi bo‘lib, uning shakllanishi va rivojlanish
jarayonida turli gatlamlar paydo bo‘lgan. Til tizimida antroposentrik yondashuv, ya’'ni inson
markazida qurilgan konseptual tizim muhim o‘rin egallaydi. Aynigsa, inson tanasi bilan bog'liq
somatik birliklar qadimiy til qatlamining asosiy unsurlaridan hisoblanadi. Ular til tarixining
dastlabki bosqichlaridan beri nafagat oddiy leksik birlik sifatida, balki konseptual va madaniy
tasavvurlarni aks ettiruvchi vosita sifatida xizmat qilib kelmoqgda. Somatik birliklar (bosh, ko,
yurak, qol kabilar) orqali inson oz dunyoqarashini, hissiyot va kechinmalarini ifodalagan.
Qadimgi turkiy bitiktoshlar, Yusuf Xos Hojibning “Qutadg‘u bilig”, Mahmud Koshg‘ariyning
“Devonu lug‘atit-t-turk” va “Tarjumon” asarlarida bu birliklarning faol qo‘llangani til tarixining
uzluksizligi va madaniy tafakkurning barqarorligini ko‘rsatadi. Mazkur maqolada qadimgi
turkiy manbalardagi somatik birliklarning tildagi o‘rni, ularning fonetik va semantik
barqarorligi, madaniy va konseptual tafakkurdagi ifodasi tadqiq qilinadi.

Magqolaning magsadi qadimgi turkiy matnlarda somatik birliklarning til tarixidagi
ahamiyatini aniglash va zamonaviy o‘zbek tilidagi davomiyligini ko‘rsatish. Shuningdek, bu
turkumga kiruvchi atamalarni frazeologizmlar ichida emas, balki leksik birlik sifatida o‘rganish.
Magqolaning vazifalari qadimgi turkiy bitiktoshlar, Yusuf Xos Hojibning “Qutadg’u bilig”,
Mahmud Koshg’ariyning “Devonu lug’atit-t-turk” va “Tarjumon” asarlarida uchraydigan
somatik birliklarni aniglash va tahlil qilish; ularning zamonaviy o‘zbek tilidagi shakllari bilan
giyosiy o‘rganish; somatik birliklarning madaniy va konseptual yuki hagida xulosa chigarish.
Tadgqiqot obyekti sifatida qadimgi turkiy manbalardagi somatik birliklari tanlab olingan bo‘lsa,
tadqiqot predmeti sifatida somatik birliklarning fonetik, semantik va lingvomadaniy

xususiyatlari belgilandi va ular hozirgi o‘zbek adabiy tili va shevalaridagi somatik birliklar bilan
qiyosiy tahlil amalga oshirildi.

Asosly tadqiq usullari: giyosiy-tarixiy metod -diaxron va sinxron shakllarning o’zaro
munosabati va o'zgarishini aniqlash; lingvostatistik tahlil - birliklarning takrorlanish
chastotasini hisoblash va ularning faoliyat doirasini aniqlash; lingvomadaniy tahlil - til
birliklarining madaniy va konseptual yuki, ularning xalq tafakkuridagi o‘rni. Tadqiqot
davomida somatik birliklarning nafaqat leksik shakllari, balki ularning semantik va madaniy
funksiyalari ham gamrab olindi.

Asosiy qism. Dastlab, somatik birliklar, ularning inson tafakkurining shakllanishidagi
ahamiyati va lingvomadaniy xususiyatlari haqida to‘xtalib o‘tmoq joiz, bizningcha. Atrof-
mubhitni tushunish, “madaniylashtirish” insonning o‘zini anglashidan boshlangan. Ya'ni, tana
inson idroki va tahlilining birinchi obyektiga aylangan. Keyinchalik, o‘zi va tuzilishi haqidagi
bilimlar atrofdagi voqelikka ekstrapolyatsiya (narsa va hodisaning bir qismini kuzatish asosida
olingan xulosalarni uning boshqa qismiga yoyish yoki tatbiq etish) qilingan [Krasnix 2002:233].
Inson tashqi dunyoning barcha narsalari va hodisalariga o'z shaxsiga xos bo‘lgan xususiyatlar
va intilishlarni ko‘chiradi. Buning sababi shundaki, bilish jarayonida insonning digqqat
markazida uning tevarak-atrofdagi olam bilan qanday munosabatda bo’lishi turadi. Insonning
tashqi dunyoni bilishi birlamchi sezgilar asosida sodir bo‘ladi. Bundan tashqari, inson tanasi
go'daklik davridan boshlab insonning haqiqiy jismoniy makondagi asosiy mo‘ljali hisoblanadi.
Tana qismlari doimo “ko‘zga yaqin” bo‘lgan atrof-muhitni o‘lchash vositalari bo'lib, universal -
hamma uchun tushunarli o‘lchov tizimini belgilaydi [Gudkov, Kovshova, 2007; 80]._Bu kop
jihatdan insonning voqelikni o‘ziga tushunarli birliklar orqali, o‘ziga o‘xshatib tasvirlashga
intilishini belgilab bergan. V.G.Gakning yozishicha, “inson egosentrik, u 0‘zini olamning markazi
deb biladi va dunyoni o‘ziga o‘xshatib aks ettiradi” [Gak, 1998; 702]. Bu hodisa antropomorfizm
nomini olgan. Antropomorfizm inson borligiining barcha asosiy sohalariga: til, ong va
madaniyatga singib ketgan, chunki somatik kod yordamida tasvirlangan tashqi dunyo oddiy,
go‘rginchli emas, insonga yaqin bo‘ladi. Tilda tanaga xos somatik leksika va
frazeologizmlarning mavjudligi va ular yordamida OLMni tasvirlashda namoyon bo‘ladi.
Somatik leksika har qanday til leksikasining eng qadimgi qatlami sanaladi va lug‘at tarkibining
o‘zagi hisoblanadi. Somatizmlar lisoniy universal hodisa bo‘lib, dunyo tillarining barchasiga
xosdir. Shu o‘rinda tadqgiqotimizda inson tana a’zolarining nomlari somatik kod va somatik
birlik sifatida til va madaniyat dixotomiyasida, shuningdek, OLMda tutgan o‘rni, somatik
konsept tushunchasi haqida fikrlarimizni bayon qilish o'rinlidir. Chunki, zamonaviy
tilshunoslikda antroposentrik tahlilning ahamiyati kundan kunga dolzarblik kasb etib
bormoqda.

Lingvomadaniy kod - semiotika va lingvokulturologiyada muhim tushuncha bo‘lib, har
bir madaniyat o‘ziga xos kommunikativ “kodlar” orqali belgilar va ma’nolar tizimini yaratadi.
V.V.Krasnix ta’kidlaganidek, madaniy kod madaniyatning atrof-muhitga nisbatan “tor”
yaratadigan, uni toifalarga ajratadigan va baholaydigan tizimdir. Ular “inson” (antropik kod),
“tabiat” (tabily kod), “tana” (somatik kod) kabi tematik kodlarga ajratiladi. Kodlar milliy
madaniyat makonida milliy oziga xoslikni aks ettiradi va har bir til va madaniyatda turli
ko‘rinishda namoyon bo‘ladi. Somatik kod esa madaniyatda tana a’zolari nomlari va ularga
bog'liq obrazlarning semantik tizimini tashkil giladi [Krasnix, 2002; 284]. Bu kod madaniy
ahamiyatga ega bo‘lgan tana qismlari, ularning fazoviy, sifat va miqdoriy belgilarini,

shuningdek, madaniyat uchun funksional ahamiyat kasb etgan ma’nolarni ham o'z ichiga oladi.
Masalan, “ko‘krak”, “qorin”, “yuz”, “tish” va hokazo. Somatik kod tilning leksik, frazeologik va
paremiologik fondida mustahkamlanadi hamda OLMni modellashtiradi. Somatik kodning o‘ziga
xos xususiyatlari sifatida quyidagilarni ajratish ko‘rsatish mumkin: madaniyat uchun
qo‘shimcha semantik yuk (ramziy, estetik, axloqiy, ijtimoiy ma’nolar) yuklaydi; somatik kod
orqgali inson tanasi va uning qismlarining konseptualizatsiyasi amalga oshadi; tashqi va ichki
(moddiy va ma’naviy) olam tasavvurlarini bog‘laydi; tilda ramzlar, metaforalar, metonimiyalar,
milliy etalon va stereotiplar sifatida namoyon bo‘ladi.

Somatik konsept - til va madaniyatda inson tanasining (yoki uning qismlarining) nomi
bilan bog‘liq konseptual birlik bo‘lib, ramziy va stereotipik tasavvurlarni mujassamlashtiradi.
Bu birlik konseptual tahlil metodlari yordamida aniqlanadi: so‘zning ichki shakli
(etimologiyasi), ramziy belgilar, metaforalar, semalar, lug‘aviy ma’no va ssenariylarni o‘rganish
orqali yuzaga chiqadi. Somatik konseptlar nafaqat til, balki madaniyat va tafakkur mahsuli
sifatida ham mavjud bo‘lib, milliy madaniyatda turli xil obrazlar va ramzlar yaratishda muhim
rol o‘ynaydi (masalan, bag ‘ir - mehr, issiqlik, himoya, tish - yoshlik, kuch, rizq, tajovuz ramzi va
h.k.). Har bir til va madaniyatda somatik konseptlar alohida lakuna va semantik to‘siqlarga ega
bo‘lishi, bir tilda mavjud, boshqasida yo‘q bo‘lishi mumkin. Shuningdek, konseptning tuzilishi
va qiymati milliy va etnik tafakkur, axloqiy-estetik qadriyatlar bilan bevosita bog‘liq bo‘ladi.

OLM til orqali inson va jamiyat dunyoni qanday tasavvur qilishi, klassifikatsiya qilishi va
nomlashi, ya’ni konseptual modeli hisoblanadi. Somatik birliklar bu manzarada markaziy rol
o‘ynaydi. Har bir madaniyat va til uchun tana qismlari nomlari asosiy kategoriyalardan biri
bo'lib, lingvistik universal birlik sanaladi. Metaforik va ramziy semantikaga ega, uning estetik
va axloqiy baholari, ya’'ni tana tuzilishi, hajmi, rangi, mutanosibligi, sog ‘lomlik, axloqiylik, obro*-
e’tibor, vijdon kabilar konseptual belgilar sifatida qo‘llaniladi. Bu birliklarning lingvistik
universalligi va milliy o‘ziga xosligi shundaki, somatizmlar ham umumiy, ham milliy
(etnospetsifik) xususiyatlarni mujassamlashtiradi. Qarishdosh bo‘lmagan tillardagi somatik
kodlar, ularning stereotiplari, ramzlari, arxetiplari lisoniy va madaniy tafovutlarni ko‘rsatadi.
Bir tilda mavjud bo‘lgan ba’zi idiomatik birliklar boshqga tilda yoki bir tilning tarixiy va
zamonaviy shakllarida yo‘qligi yoki kamligi (assimmetriya), shuningdek, somatik birliklarning
turli madaniy dolzarblik darajasi (miqdoriy asimmetriya) ham lisoniy manzaraning o‘ziga xos
xususiyati hisoblanadi.

Xulosa qilib aytganda, milliy kod - har bir xalq va madaniyatga xos bo‘lgan belgilar va
ma’nolar tizimi hisoblanadi. Somatik kod esa shu kod ichidagi inson tana qismlariga oid
birliklar, ularning semantik, ramziy, estetik, axlogiy ma’nolaridir. Somatik konsept - bu koddagi
asosiy birlik, uning o‘ziga xosligi esa konseptual, ramziy, etalon va stereotipik mazmunda, milliy
tafakkur va til manzarasini aks ettiradi. Shuningdek, somatik birliklar OLMda nafaqat fiziologik,
balki madaniy, axloqiy, estetik, psixologik, sotsiokulturning asosiy mezonlaridan biri sifatida
e’tirof etiladi.

Ozbek tilshunosligida somatik birliklarni alohida tadqiq etilgan ishlar yetarlicha
emasligini yuqorida qayd etib o‘tgandik. Ammo frazeologiyada bunday mazmundagi ko‘plab
tadqgiqotlar amalga oshirilgan. Frazemalarni tadqiq qilish somatik birliklardan boshlangan,
ulardan ayri tadqgiqot olib borish go‘yoki mumkin emasdek. Sababi inson dunyoni oz tanasi
orqali ko‘radi, his etadi. Uning tafakkuri o0z tanasi orqali shakllanadi va “tilga kiradi”. Shuning
uchun dunyo linsvistikasida ham, uning uzviy davomi bo‘lgan o‘zbek tilshunosligida ham

frazeologik tadqgiqotlarda somatik birliklar asosiy o‘rinni tashkil giladi. O‘tgan asrning 50-
yillaridan boshlangan tadqiqotlar mundarijasiga razm solsak, bevosita va bilvosita somatizmlar
bilan bog'ligligini ko‘rishimiz mumkin. Y.Pinxasov [Pinxasov, 1953], Sh.Rahmatullayev
[Rahmatullayev, 1966], E.Umarov [Umarov, 1968], O.Sh.Nazirova [Nazirova, 2004], A Mamatov
[Mamatov, 1991], B.Yo‘ldoshev [Yo‘ldoshev, 1993], X.Z.Alimova [Alimova, 2005] A.Isayev
[Isayeva, 1976], Sh.Usmonova [Usmonova, 1998], U.Rashidova [Rashidova, 2023] Kkabi
olimlarning ilmiy ishlari qaysidir ma’nodan daxldor sanaladi. Koz, qo‘l, bosh, yurak/ko‘ngil,
oyoq, yuz, til kabi somatizmlar ko‘chim va o‘xshatish asosida somatik iboralarni yuzaga
keltirishdagi ishtiroki tadqiq qilingan. Tadqiq obyekti ancha keng bo‘lib, gqadimgi turkiy til
leksikasidan boshlab, zamonaviy milliy va badiiy til materiallarini gamrab olgan.

Tadqiqot. Biz tadqiqot uchun tanlab olgan tarixiy matnlarda somatik birliklarni ajratib
oldik va ularni, dastlab, lingvostatik, qiyosiy va mazmuniy tahlil qilishga harakat harakat qildik.

1. Qadimgi bitiktosh matnlarida somatizmlar.

Tilimizning dastlabki yozma yodgorligi sanaladigan bitiktosh matnlarida ham
somatizmlar qo‘llanilgan. Ular bizga dastlabki OLM ko‘rinishi qanday shaklda ekanligini
dalillaydi. Manbalarning ma’lumot berishicha, ko'k turk bitiklarida 27 ta inson uzvlarining
atamalari qo‘llanilgan bo‘lib, butun bitiktoshlarda 57 marta takrorlangan [Sirin, 2020; 577-
578]. Oradan 13-14 asr vaqt o‘tgani bilan ularning fonetik shakli va semantik mazmunida
deyarli o‘zgarish kuzatilmagan. Ijtimoiy-siyosiy tizim, iqtisodiy ko‘rsatgich, geografik o‘rinlar
va madaniy qiyofaning o‘zgarishlariga, tashqi lisoniy va ijtimoiy-madaniy ta’sirlarga
garamasdan ayni shakl va mazmunni saqlab qolishi tilning tarixiy-tadrijiy taraqqiyotida milliy
barqarorlik mavjudligidan dalolat beradi. Bular quyidagilar: adaq - oyoq, arka - orqa, bagir -
bag'ir, bas - bosh, bel - bel, bdniz, boguz - bo’q ‘iz, but - but, dlig - qo’l, i¢ - ich, kas - qosh, kol -
qo’l, koy - qo'y(in), koz - ko'z, kulkak - qulog, 6d - 0't, sac - soch, stintik - suyak, tas - sirt, orqa,
tii, udlik, yanak - yanoq, ytirdk - yurak, yiiz - yuz, kan - qon, tdr - ter, yas - (ko‘z) yosh. Qiyosiy
tahlildan ko‘rinib turibdiki, toshbitiklarda qo‘llanilgan somatik birliklar hozirgi o‘zbek tilida,
deyarli, o‘zgarishsiz iste’'mol qilinadi. Ayrim koy, tas, ti, udlik kabi somatizmlar shaklan
o‘zgarishlar bilan qo‘llaniladi. Jumladan, “koy” so‘zi “qo’yin” shaklida; udlik-udlik-uylik kabi
fonetik o‘zgarishlar natijasida “uyluk” - “boldir suyagi” ma’nosida hozirgi turk tilida saglanib
golgan, hozirgi o‘zbek tilida qo‘llanilmaydi. M.Koshg‘ariyning “Devon”ida “uéluq” - “bilak
suyagining yo‘g‘on joyi” ma’'nosida; “tas” esa “sirt”, “orqa” shaklida, ya'ni “tash(qi)” so‘zining
fonetik o‘zgarishidan kelib chiqqan. Ammo “tii” somatizmining hozirgi fonetik shakli haqida
manbalarda asosli fikrlar uchratmadik. Bitiktoshlar matnida berilgan somatik birliklarning
asosiy qismi inson yuqori, bosh-bo‘yin sohasi va tashqi qiyofasidan olingan. Ich, 0o't, qon, yurak
kabi birliklar esa ichki organ nomlarini ifodalaydi, xolos. Hajmi kichik bo‘lgan runik
matnlarning aksariyati urush-yurishlar, g‘alabalar yoki muvaffaqiyatsizliklar, xos shaxslar
tavsifi bilan bog'liq faktologik ma’lumotlarni 0z ichiga oladi. Shunday bo‘lsa-da, mavzumiz
uchun yetarlicha misollar bor. Shuningdek, toshbitik matnlaridagi har bir so‘z kabi somatik
birliklar tilimizning eng qadimiy manbasi bo‘lganligi bilan ham gimmatlidir. Qadimgi turkiy
bitiktoshlarda inson tana a’zolarini ifodalovchi 27 ta asosiy birlik aniglangan va ular jami 58
marotaba ishlatilgani qayd etilgan. Ushbu birliklar ko‘pincha urush, jasorat va ijtimoiy magom
tasviri kontekstida qo‘llangan. Matnlarda bu birliklarning nutqiy funksional yuklamasi, majoziy
kengayishlari va ijtimoiy semantikasiga alohida e’tibor qaratilgan.

2. “Devonu lug‘ati-t-turk”dagi somatik birliklar.

Turkiy xalglarning umumiy lingvoensiklopedik madaniy yodgorligi hisoblangan
“Devonu lug'ati-t-turk” (DTL) asarida ham somatizmlar yetarlicha ifodalangan va izohlangan.
Boshqa tilni o‘rgatishga ixtisoslashgan har qanday qo‘llanma va leksikografik manba singari
DLTda ham, avvalo, inson giyofasini lisoniy aks ettiradigan so‘zlar, jumladan, somatik birliklar
ifodalanadi. Mahmud Koshg'ariy yuksak saviyadagi tilshunos sifatida tilimizda qo‘llangan inson
uzv nomlarini arabcha izohlashga harakat qilgan. Asarda 90 dan ortiq tana a'zosi nomlari
keltirilgan bo‘lib, ular aniq leksik va etnografik sharhlar bilan ta’'minlangan [Koshg‘ariy, 2017].
Bu birliklarning ko‘plab shevalar va dialektlar bo‘yicha variantlari ham ko‘rsatib o‘tilgan.
M.Koshg‘ariy nafaqat soz ma’nolarini bergan, balki ularning ijtimoiy-madaniy kontekstdagi
rolini, majoziy o‘zgarishlarini ham ochib bergan. Koshg‘ariy qayd etgan uzv nomlari
quyidagilar: Yiiz - yuz; yin - burun suvi; yanaq - yanoq/milk; tulun - ko‘z bilan quloq orasi; tolas
yuz - yoqimsiz yuz; art sac¢ - sochning orqasi; til - til; qulaq - quloq; alin - peshona, manglay;
ayiz - og'iz; kepdk - bosh kepagi; 6mgiik - bolalar boshidagi yumshoq joy; kdZik — gajak/kokil;
irin - lab; men - yuzdagi xol; burun - burun; qonragu - quloq ostidan chiggan suyak; bidiq -
mo‘vlov/miyiq; tamgaq - tamoq; saqaq - iyak; bogus - bo‘g‘iz, dmgdn - gardan tomiri; owrug -
umurtqga suyagining bo‘yinga tushgan joyi; yun - jigar yaqinidagi bezli go‘sht; yaqri - ichki yog’;
to$/tos - to‘sh; béksdk - bo‘ksa; biqin - biqin; kékiiz - ko‘krak/ko‘kay; 6z - qorin qismidagi ichki
a’'zolar; qoltiq - qo‘ltiq; bel - bel; i¢dgii - ko‘krak suyagining ichki qismi; emig - ko'krak bezi;
erindk - barmoq; quducaq - quyruq/tos suyagi; yuéruq - kaft, shapaloq; elig - qo‘l (oy elig -
o‘ng qo‘l); bildk - bilak; bogim - bo‘g'im; bagis - bo‘g'im, barmoq bo‘g‘imlari; erndk/erndk -
barmogq; yemdii - son tuki; aya - hovuch/kaft; ayaq/adaq - oyoq; adaq - kaft; avut/adut -
hovuch, yan - sonning boshi; uéluq - bilak suyagining yo‘g‘on joyi; tiz - tizza; tirpaq - tirnoq;
sontik - suyak, sinir - pay, tomir; sin - gavda. qomat; jijamuq - jimjiloq yonidagi barmogq; jijalaq
- jimjiloq; manig - qadam; egin - elka, kift; yigac¢ - erkak olati, yaya - dumba, yamiz - chov/but;
sokriik va tilaq - xotinlarning avrati; tesiik - dabba; tasSaq - tashoq; sirt - quyruq; a:;g -
chov/chot; gqabaq - qabaq; tamur - ter. DLTdagi tasniflar va izohlar somatik birliklarning
qadimgi turkiy xalglar hayoti, madaniy qadriyatlari va axloqiy tushunchalarida o‘rganilgan
muhim komponentlar bo‘lganini ko‘rsatadi.

3. “Qutadg‘u bilig” asaridagi organ nomlari lingvostatistikasi va konseptual xususiyatlari.

XI asr turkiy xalq tarixida o‘chmas iz qoldirgan davrlardan biri sanaladi. Islomiy
gadriyatlar jamiyat hayotiga chuqur kirib borayotgan davr sifatida qayd etiladigan
goraxoniylar davrida yozma adabiyot yetarliga taraqqiy topib bordi. Ilk badiiy, didaktik asar
sifatida baholanadigan Yusuf Xos Hojibning “Qutadg‘u bilig” asari masnaviy usulida yozilgan,
davlat boshgaruvi uchun qo‘llanma bo‘lgan, majoziy obrazlar ishtirok etgan yozma yodgorlik
hisoblanadi. She’riy usulda yozilgan ushbu manbada 60 yaqin somatik birliklar qo‘llanilgan
bo‘lib, 0‘z ma’'nosidan tashqari, ko‘chma, majoziy ma’noda ham ifodalangan o‘rinlari mavjud
[Sodiqov, 2020]. Ular quyidagilar: adaq - oyoq; ayiz - og‘iz; aya - kaft; alin - manglay, peshona;
awuc - hovuch; bayir - bag'ir; bas - (1) bosh, (2) tepa; bod — bo‘y, qgomat; boyuz - bo‘g‘iz, tomoq;
boyun - bo'yin; burun - burun; btikri - bukri; elig - qo‘l; barmoqlar; elig-kéz — qo‘l-ko‘z; (ko‘chma
ma’noda: yo‘l va amal); en - yuz, yanoq; i¢ - ich; yarin - yag'rin, yelka; yas - yosh, ko‘z yoshi;
ylirdk - yurak; qalb; yiiz - yuz; kokiiz - ko‘krak; koniil - ko‘ngil; k6z - ko‘z; kéz-qulaq - ko‘z-
quloq; mend - miya, (ko‘chma ma’'noda aql-nasihat); mepiz - yuz; chehra; g - aql; é6n - rang,
tus; gan - qon; ganat - ganot; garaq - qaroq, ko‘z; qarin - qorin; qas - qosh; qil - qil; tuk. qulac

- quloch; qulaq - quloq; qulag-kéz - qulog-ko‘z (juft); sa¢ - soch; sac¢-saqal - soch-soqol (juft);
saqal - soqol; soniik - so‘ngak, suyak; siit - sut; tarmaq - panja, tirnoqg.
4. “Tarjumon” leksikografik manbasidagi samatik birliklar.

“Tarjumon turkiy va ajamiy va mo‘g‘ali” - XIV asrda arab tilida yozilgan filologik lug‘at
bo'lib, turkiy, fors (ajamiy) va mo‘g‘ul tillarini o‘rgatishga mo‘ljallangan muhim manba
hisoblanadi. Asarning to‘liq nomi “Kitob majmua tarjuman turkiy va ajamiy va mo‘g‘uliy (va
forsiy)” bo‘lib, u arab tilida so‘zlashuvchilar uchun turkiy tillarni, ayniqsa, mamluk-qipchoq
tilini o‘rganish uchun yaratilgan. Uzoq yillar davomida bu kitobning muallifi va yozilgan sanasi
aniq bo‘lmagan. “Tarjuman”ning yozilgan sanasi 1894-yilda Martin Xautsma tomonidan
milodiy 1245-yil deb belgilangan edi. Ammo oradan yetmish yil o‘tib, nemis tilshunosi Barbara
Flemming uzoq izlanishlardan so‘ng kitob 1343-yil 25-yanvarda yozib tugallanganligini aniq
hisoblab chiqib, e’lon qildi [Flemming, 1968] . Lug‘at to‘rt asosiy qismdan iborat: “Faqat ismlar
haqida”, “Fe’l masdari va buyruq mayli haqida”, “So‘zlarning turlanishi va fe’llarning tuslanishi
haqgida”, “So‘zlarning ishlatilishi va boshqa muhim narsalar haqida” [Bo‘ronov, 2023].

Ushbu gimmatli manbaning “Faqat ismlar haqida”gi bobi 26 fasldan iborat bo'lib, uning
16-faslida biz tahlil gilayotgan inson uzv nomlari o‘rin olgan. To‘g'ri, fasl “Inson giyofasi, uning
tashqi va ichki a’zolari haqida” deb nomlanganga ko‘ra, unda boshga atamalar ham mavjud.
Ammo somatik birliklar ham yetarlicha ifoda etilgan. Asar Saljuqgiylar hukmronligi davrida Misr
yoki Suriyada yozilgan deb qaraladi. Bilamizki, lug‘at yaratilgan davrda bu hududlarda barcha
turkiy gavmlar istiqgomat qilgan va ular o'z tilini arablarga o‘rgatish uchun yozilgan. Asarda
turkiy tillarning, ayniqsa, qipchoq, o‘g'uz va turkman lahjalarining leksik va grammatik
xususiyatlari aks ettirilgan. Bu lug‘at arab tilida yozilgan bo‘lib, turkiy tillarni o‘rgatish va
ularning leksik boyligini o‘rganish hamda targ'ib qilish uchun muhim manba hisoblanadi.
Kitobda 92 ta inson organi atamalari keltirilgan bo‘lib, nafaqat, organ nomlari, balki, ularning
qismlari, ichki va tashqi giyofalarining ham nomlari sanab o‘tilgan va izohlangan [Tarjumon,
1980]. Ular quyidagilar: us - aql; boyi - bo'y, qad, qomat; meniz-yuz qiyofasi; bas - bosh; tdbd -
boshning old qismi; dnsd - engsa, boshning orqa qismi; sac — soch; telin - chakka; qulay - quloq;
alin - manglay; qas - qosh; koz - ko‘z; kirfik - qovoq; kdrpik - kiprik; qiriy — qorachiq; burun -
burun; é6kin - og'iz; drdn/irip - lab, dudaq; tamaq - tamogq; tis - tish; aziy - ozig' tish; yanaq -
yanoq; sayaq - bagbaqa; saqal - soqol; biyiq - mo‘ylov; yiiz - yuz; boyaz - bo‘g‘iz; boyun - bo'yin;
iyin - yelka; omuz - o‘muz; yayran - kurak; qoltuq - qo'ltiq, qol - qo‘l; ¢iganaq - tirsak; bildk -
bilak; aya - oya/kaft; yurmaq - musht; barmaq - barmoq; ulu barmaq - bosh barmogq; soq
barmaq - ko‘rsatish barmog'i; orta barmaq - o‘rta barmoq; adsiz barmaq - nomsiz barmog;
Cicalaq - jimjiloq; tirnaq - tirnoq; boyun - bo‘g‘in; il - qo‘l; qula¢ - quloch; qaris - qarich; dos -
to‘sh/ko‘krak; garin - qorin; arqa - orqa; yan - yon; dydk - qovurg'a; kiindiik - kindik; tilaq -
tillig; kit - ket/orqa; qusaq - quchoq; but - son; tiz - tizza; baltar - boldir; ytinciik - boldir boshi;
asyaq - tizza paylari; tabuq - to‘piq; 6kca - tovon va barmogqlar yuqori qismi; taban - tavon;
ayaq - oyoq; adim - odim; bayin — miya qatig‘i; yas - ko‘z yoshi; sdmiik - mishiq; yar - so‘lak;
bayir - jigar; tiygd/iiygdn - o‘pka; yiirdk - yurak; kéniil - kongil; bayirsaq - ichak; btigrdk -
buyrak; talaq - taloq; 6t - o't safrosi; tamar - tomir; sinir — pay/asab; stiniir - suyak; sidik -
siydik; tdr - ter; gdvdd - jussa; kokrdk - hok/murda. Ko‘rinib turibdiki, “Tarjumon” lug‘atida
tanlab tahlilga tortganimiz boshga manbalardan farqli ravishda somatizmlar ko‘proq
ifodalangan.

Shu o'rin ta’kidlab o‘tish lozimki, biz tadqiqot uchun tanlagan to‘rt manba ham qadimgi
va eski deb tasniflanadigan tililimiz tarixidagi muhim tarixiy lisoniy yozma obidalar sanadi.
O‘zbek tili tarixiy tadrijiy takomilida “chig‘atoy davri” deb yuritiladigan Alisher Navoiy davri
alohida orin tutadi. Mavzu yuzasidan “chig‘atoy davri somatizmlari” hagida ham ayrim
ma’lumotlarni Kkeltirib o‘tishni joiz topdik. Zero bu inson uzv nomlarining tarixiy matnlardagi
tematik va statistik o‘rni, uning vazifalari va lisoniy ko‘lamini belgilashda, mavzu bo‘yicha
o‘quvchining tasavvurini shakllantirishda muhim ahamiyat kasb etadi. O‘tkazilgan o‘rganishlar
natijasida A. Navoiyning “Navodur ush-shabob” devonida organ nomlari bilan shakllangan
frazemalar soni 234 ta ekanligi aniglandi. Ayniqsa, bosh so‘zi bilan shakllangan 47 ta, ko‘ngil
so‘zi bilan shakllangan 55 ta, ko’z so‘zi bilan shakllangan 44 ta, yuz so‘zi bilan shakllangan 19 ta
frazemalar son ortiqchaligi va ular gamrab olgan tushunchalarning xilma-xilligi bilan e’tiborni
tortadi [Akman, 2024]. Ko‘rinib turibdiki, Navoiy asarlari tilida ham somatizmlar yetarlicha
qo‘llanilgan. Ularni alohida tadqiqot sifatida o‘rganish tilshunoslik fani uchun samarali
natijalarga olib keladi.

Muhokama. Bitiktosh matnlarida 27 dona somatik birliklar qo‘llanilganini yuqorida
qayd qilib o‘tdik. Ulardan: arka - orqa, bagir - bag'ir, bas - bosh, bel - bel, boguz - bo‘g'iz, but -
but, i¢ - ich, kas - qosh, kol - qo'l, sa¢ - soch, kdz - ko'z, yiirdk - yurak, yiiz - yuz, kan - qon, yas
- (koz) yosh kabi birliklar 7-8 asrlarda ham, 11-12-asrlarda ham, hozir ham birin bir
o‘zgarishsiz qo‘llanib kelinmoqda.

Quloq atamasining lisoniy tarixi boshqacharoq. Ya'ni bitiktoshlarda biroz fonetik
o‘zgarish bilan ifodalangan: kulkak/qulay/qulqaq. Ammo bu somatik birliklarning tarixiy-
lisoniy tadriji hozirgi shaklidan farq qilmaydi. “Devon” va “Qutadg‘u bilig” da ham,
“Tarjumon”da ham qulaq/kulak shaklida qo‘llaniladi.

Burun somatik birligi bitiktosh matnlarida ifodalanmagan. Ammo u davr qo‘llanilmagan
degani emas. Qanday shaklda ifodalanganligi hagida bitiktoshlardan ma’lumot topilmaydi,
xolos. Koshg‘ariy lug‘atida hozirgi shakldagi burun va boshga manbalarda qo‘llanilmagan yin,
ya’'ni burun suvi ma’nosi shu atama ishlatilgan.

Turkiy tillarning tarixiy rivojlanishida fonetik o‘zgarishlar sodir bo‘lib, ayrim tovushlar
o‘zgarishiga garab olimlar davrlarni belgilaydi. D-6-Z-Y kabi tovush o‘zgarishlari somatik
birliklarning ham rivojlanish bosqichlarini ko‘rsatib beradi: adaq-aéaq(y)-azaq(y)-ayaq(y)-
oyoq. Bitigtosh matnlari va DLTda adagq, “Qutadg‘u bilig’da ayaq, adaq, “Tarjumonda” ayaq
ko‘rinishida keltirilgan.

Tamoq organining nomi tadqiq qilayotgan manbalarimizda tamaq - tamyaq shaklida
ifodalangan. DLTda tamyaq ko‘rinishda berilgan bo'lib, bizningcha, lug‘at yaratilgan davrda
fonetik sinonim shaklida birga ishlatilgan. Shuningdek, bog ‘iz ma’'nosida ham qo‘llanilgan.

Yurak uzv nomi sifatida, biz ko‘rib chigayotgan 3 ta manba keltirilgan bo‘lib, negadir,
“Devonu lug‘ati-t-turk” da ifodalanmagan. Somatik frazeologizmlarni hosil giluvchi bu birlik
ko'ngil so‘zi bilan parallel ravishda qo‘llaniladi. Yurak atamasi bilan bir qatorda ko’ngil somatik
birligi ham DLTda, shuningdek, bitigtosh matnlarida uchramaydi. Ammo “Devon” bilan bir
davrda yaratilgan “Qutadg‘u bilig” asarida, shuningdek, XII asrda yozilgan deb qaraladigan
“Tarjumon”da bu birlik qayd etilgan. Yurak nafaqgat fiziologik, balki ruhiy markaz sanaladi. Bu
madaniy kodlash orqali somatizm konseptlari o‘zlashtirilganligi va ularning inson ongida
ganday talqin etilishini ko‘rsatadi. Yurak - sevgi, qo‘rquv, rahm-shafqat kabi hissiy holatlar

bilan bog‘liq, bosh esa tafakkur, fikr, aql bilan. Bu hodisalar gadimgi turkiy matnlardagi
konseptual yondashuvlar bilan uzviy bog‘lanadi.

Koshg‘ariy “Devon”ida bitigtoshlardan farqli ravishda 55 donadan ziyod somatizmlar
qayd etilgan: tulun - ko‘z bilan quloq orasi; tolas yiiz - yoqimsiz yuz; art sa¢ - sochning orqasi;
alin - peshona, manglay; ayiz - og'iz; kepdk — bosh kepagi; dmgtik - bolalar boshidagi yumshoq
joy; kéZik - gajak/kokil; irin - lab; men - yuzdagi xol; gopragu - quloq ostidan chiggan suyak;
bidiq - mo‘vlov/miyiq; tamgaq - tamoq; saqaq - iyak; bogus - bo‘g‘iz, 6mgdn - gardan tomiri;
owrug - umurtqa suyagining bo‘yinga tushgan joyi; yun - jigar yaqinidagi bezli go‘sht; yaqri -
ichki yog'; tos/tos - to‘sh; boksdk - bo‘ksa; biqin - biqin; kékiiz - ko'krak/ko‘kay; 6z - qorin
qismidagi ichki a’zolar va boshqalar.

DLTning biz o‘rganayotgan boshqa manbalardan bir necha farqli tomonlari mavjud.
Birinchidan, somatik birliklarning ifodalanishida bir necha variantlar keltirilgan: yuéruq - kaft,
shapaloq; adaq - kaft; aya - hovuch/kaft, bogim - bo‘g'im; bagis - bo‘g'im, barmoq bo‘g‘imlari
va hakozolar. Ikkinchidan, inson ichki organ nomlariga ko‘proq e’tibor qaratilgan. Jumladan,
yaqri-ichkiyog'; 6z - qorin qismidagi ichki a’zolar; i¢dgii - ko‘krak suyagining ichki qismi kabi.
Uchinchidan, lug‘atda uzvlarning gismlariga ham e’tibordan chetda qolmagan. Misol uchun
erindk/erndk/erndk - barmogq; yudruq - kaft, shapalogq; elig - qo‘l (on elig - o'ng qo‘l); bildk -
bilak; bogim - bo‘g‘im; bagis - bo‘g‘im, barmoq bo‘g‘imlari; erndk/erndk - barmoq; aya -
hovuch/kaft; avut/adut - hovuch, uélug - bilak suyagining yo‘g‘on joyi; tiz - tizza; tirnaq -
tirnoq; sontik - suyak, sipir — pay, tomir; jijamuq - jimjiloq yonidagi barmogq; jijalaq - jimjiloq
kabilar shular jumlasidandir. Bunday holatni “Tarjumon” asarida ham uchratish mumkin.
Masalan, qo‘l va uning gismlari nomlar to‘liq keltirilgan: yayran - kurak; qoltuq - qo‘ltiq, qol -
qo‘l; ¢iqanaq - tirsak; bildk - bilak; aya - oya/Kkift; yurmaq - musht; barmaq - barmoq; ulu
barmaq - bosh barmogq; soqg barmaq - ko‘rsatish barmog‘i; orta barmaq - o‘rta barmoq; adsiz
barmaq - nomsiz barmogq; cicalaq - jimjiloq; tirnaq - tirnoq; boyun - bo‘g'in; il - qo‘l; qulac -
quloch; garis - qarich. Buni har ikkala asar ham maxsus lug‘at ekanligi bilan izohlash mumkin.
Mualliflar o'z davri til jamiyatida mavjud bo‘lgan barcha somatizmlarni qayd etishga harakat
qilgan.

Koshg‘ariy “Devon”ining yana bir - to‘rtinchi farqli tarafi shundaki, olim, “shariatda
sharm yo‘q” iborasiga tayanib, tabulashgan, sleng somatik birliklarni ham o‘z lug‘atida batafsil
sharhlagan. Ilmiy jamiyat esa bu masalaga boshgacharoq yondashadi. Aslida, inson jinsiyati
nomlari somatizmlar tarkibida kichik guruhni tashkil giladi. Bu guruh nomlari ikkilamchi
somatik birliklarning birlamchi ko‘rinishi bo‘lib, “pardalash” orqali sleng birliklarga
aylantiriladi. Birlamchi birliklarning metaforalashgan ikkinchi nom bilan atalishi jamiyatning
diniy, madaniy-tarbiyaviy statusiga bog‘liq. DLTda bunday 10 dan ortiq “pardalanmagan”
somatizmlar qo‘llanilgan. Buni Koshg‘ariyning “oz davri tilida mavjud bo‘lgan barcha
birliklarni boshqa (asosan, arab) tilli jamoalarga o‘rgatish va kelajak avlodga yetkazish”
magqsadini to‘g‘ri “tushunamiz”.

[lk badiiy asar sifatida baholanadigan “Qutadgu bilig’”da qo‘llaniladigan
somatizmlarning xarakterli xususiyatlari quyidagicha: 1. Asardagi inson uzvi nomlari oz
ma’nosi bilan birgalikda ko‘chma ma’noda, frazeologizm va boshqa turg‘un birliklar tarkibida
ham qo‘llanilgan bo‘lib, 0‘ziga xos badiiyatni ifodalash uchun xismat qilgan. Masalan: Elig qarsu
tut sen, adaqin tiizd//Bu on elgini ur sol elgin tizd (Sen qo‘lni qovushtirib tut, oyoqlaringni
to‘g'irla//0'ng qo'lingni so‘l qo‘ling ustiga qo'y) baytida elig — qo‘l, adaq - oyoq, on elig - o'ng

qo‘l, sol elig - chap qo‘l somatizmlari metaforik mazmunda qo‘llanilib, ma’lum bir badiiy yukni
olgan. Asarda, biz tekshirayotgan boshqa manbalarda uchramaydigan holat, ya’'ni somatik
birliklar juft holatda ifodalangan. Jumladan, elig-kéz - qo‘l-ko‘z, ko‘chma ma’noda yo‘l va amal;
kéz-qulaq - ko‘z-quloq; sac - soch; sa¢-saqal - soch-soqol; qulaqg - quloq; qulag-kéz - qulog-ko‘z
va boshqalar. Muallif asarni yaratish tilimizning barcha badiiy-tasviriy vositalaridan mahorat
bilan foydalangan. XI asr materiali bo‘lgan ayrim iboralar, jumladan, somatizmlar ishtirok etgan
iboralar hozirgi tilimizda ham o‘zgarishsiz qo‘llanib kelinmoqda. Misol uchun, ko‘z-qulog
bo‘lmoq iborasi.

Somatik birliklar konseptual mazmunga ega bo‘lgan lisoniy birliklar sifatida nafaqat
fikrni, balki milliy dunyoqarashni ham aks ettiradi. Inson tana a’zolari orqali ifodalangan
iboralar, maqollar, frazeologik birliklar zamirida butun bir etnosning qadriyatlari, axloqiy
mezonlari, hissiy holatlari mujassam.

S(?ma- Lingvokulturologik sharh Kognitiv/ rrfetaforlk Misol/ibora
tizm tafsir
0‘zbek xalgida yuz - or, nomus, sha’n, | Yuz - ijtimoiy | Yuzim yorug?
obro‘, insoniylik ramzi. “Yuzini |identifikator, inson | yuziga tik
Yuz . « ] R ] .
) yo‘qotdi”, yuz ko‘rsatdi”. | ruhiyatining ko‘zgusi. | qarash
(yiz) Madaniyatda ochiq yuzli - halol,
sadoqatli kishi.
Digqat, ziyraklik, ko‘ruv ramzi. “Ko‘zi | I[drok va tafakkur | Kozi ochiq
Koz ochigq”, “ko‘zi quvonmoq”, “ko‘z | markazi; bola; ko‘z
(koz) tekkizish” iboralari madaniyatda | emotsionallik. tegdi
xavf, xayrixohlik, diggat ramzi.
Nutq, so‘z, do'stlik, iliglik, hamjihatlik | Kommunikatsiya, Tili shirin; til
ramzi. “Til topishmoq”, “tili achchiq”. | tafakkur va madaniy | topishdi
Til Til - xalgaro muloqot, axborot | Xotira vositasi.
uzatish, madaniyat shakllantirish
vositasi.
Diqqat, e’tibor, bilim va ogohlik | Eshitish, axborot | Quloq  tutdi;
Qulog ramzi. “Qulog tutmoq”, “qulog‘i | gabul qilish, ogohlik. | qulogqa
ostidan gapirmoq”, “quloq solmoq” chalingan
madaniy ahamiyatga ega.
Fidokorlik (burni yerga tekkuncha), | O‘zlik, or, ijtimoiy | Burni baland;
Burun | o‘zini baland tutish (burni baland), | pozitsiya. burni  yerga
jamiyatda munosabat. tekkuncha
Lab Shirinso‘zlik, samimiyat, iliqlik va | So'z va tabassum, | Labidan gul
. go‘zallik ramzi. “Labi shirin”, “labidan | insoniylik belgisi. to'kildi
(irin) 01457
gul to‘kildi”.
Mehnat, yordam, baraka, saxiylik. | Harakat, faoliyat, | Qoli ochiq;
Qo'l “Qo'li ochiq”, “qo‘li uzun”, “qo‘l | yordam, saxiylik | qo‘li uzun
(elig) uzatmoq”. Madaniyatda faoliyat va | markazi.
kuch ramzi.
Oyoq Baraka, harakat, himoya, | Harakat va | Oyoq osti
(ayaq, | mugaddaslik (oyoq osti). “Oyoq osti | mustahkamlik ramzi. | gilmoq; oyog'i
adaq) qilmoq”, “oyog'i yengil”. yengil
Jasorat, sadoqat, insoniylik, | Emotsiya, hissiyot va | Yuragi orasta;
Yurak | muhabbat. “Yuragi orasta”, “yuragi | jasorat markazi. yuragi katta
katta”.

Rahbarlik, ustuvorlik, asosiylik. | Yetakchilik, qaror, | Bosh ko'tardi;
Bosh “Bosh ko‘tarmoq”, “bosh egmoq”. | tafakkur. bosh egdi

Bosh milliy an’anada peshqadamlik,

yetakchilik belgisi.
Soch Go‘zallik, baxt, o‘sish va umr belgisi. | Hayotiy kuch, o‘sish | Sochi oqaribdi
(sag) “Soch oqaribdi”, “sochini yulmoq”. ramzi.

. Noziklik, holsizlik (tirnog'i ham | Nozik detal, himoyava | Tirnog‘ini
Tirnoq . . o . . .
(tirnaq) battar), yomonlik (tirnog'ini | agressiya. ko'rsatdi

ko‘rsatdi).
Jigar Samimiyat, do‘stlik, yaqinlik ramzi. | Muhabbat, yaqinlik, | Jigarim deydi;
(yun) “Jigarband”, “jigarim”. ruhiy markaz. jigarband
Kaft, Baxt, baraka, mehnat. “Kaft ochmoq” | Mojiza, baraka. Kaft ochdi;
hovuch | (duo qilish), “hovuch-hovuch” (ko'p, hovuch-
(aya) serob). hovuch berdi
Xatolik  (barmog'ini  tishlamoq), | Tanlash, ko‘rsatkich, | Barmogini
Barmoq ) . . ; X
(ernik) ko‘rsatish (barmoq bilan | afsus. tishladi
ko‘rsatmoq), hissiy ifoda.
Elka Og'irlik, yordam, bardavomlik ramzi. | Tashuvchi kuch, | Elkasiga yuk
(egin) | “Elkasiga og'irlik tushdi”. mas’uliyat. tushdi
Baquvvatlik, kuch, irodalilik. “Belini | [rodaviy kuch, harakat | Bel bog‘lamoq
Bel mahkam bog‘lamoq” (ishga kirishish, | manbai.
harakat).
Asl nasl, kuch, baquvvatlik, | Nasl-nasab, kuch | Suyagi bor
Suyak : . . .

. mugaddaslik (suyagi bor - naslli, | manbai. bola

(so08k) | 4 4iz1p).

Yuqorida keltirilgan manbalarda, u ganday xarakterdagi manba bo‘lishidan qat’iy nazar,
eng ko‘p ishlatilgan birliklar orasida bosh, ko‘z, qo‘l, oyoq, yurak, qon, ich, bel kabi nomlar mavjud
bo‘lib, ular tashqi idrok va ichki kechinmalarni aks ettirishda xizmat qilgan. Somatik birliklar
gadimgi jamiyat tafakkurining asosiy qismini tashkil etib, til va madaniyat orasidagi ko‘prik
vazifasini bajargan. Nutqiy tezlik va kollokatsion holatlar, ayniqsa, bosh, koz, qo‘l kabi
birliklarning metaforik ma’nolar hosil qilish qobiliyati yuqori bo‘lgan. Fonetik va semantik
barqarorlik: bitiktoshlardagi somatik birliklar zamonaviy o‘zbek tilidagi shakllar bilan fonetik
jihatdan deyarli o‘zgarishsiz saglangan. Bunda faqat ayrim fonetik yangilanishlar, masalan,
fonemik almashtirishlar, bo‘g‘in gisqarishi kabi hodisalar kuzatilgan. Semantik jihatdan esa,
asosiy asos - inson tajribasi va tana idrokining lisoniy ifodasi — barqaror qolgan. Tilning tarixiy
gatlamlarida ushbu birliklarning asosiy g‘oyaviy va madaniy semantikasining deyarli
o‘zgarishsiz saqlanishi aniqglangan. Fonetik o’'zgarishlar ko‘proq tabiiy rivojlanish natijasi
sifatida ko‘riladi, bu esa qadimgi va zamonaviy til o‘rtasidagi bog‘liqlikni mustahkamlab turadi.

Hozirgi o‘zbek adabiy tili va shevalarida qadimgi somatik birliklar faol ravishda
go‘llanmoqda, ularning semantik diapazoni esa kengayib, yangi frazeologik, stilistik va
konseptual ma’nolar hosil gilmoqgda. Misol uchun, qol sozi 0z ma’nosi bilan bir qatorda

» o«

“vordam”, “qudrat”, “ta’sir” kabi, “uning qo‘li bor” ko‘chma ma’'nolarda ham ishlatiladi. Bu holat
tilning ijtimoiy-madaniy rivojlanishida somatik birliklarning barqaror semantik yadrosi va
keng metaforik salohiyatga ega ekanligini yana bir bor tasdiglaydi.
Natijalar. Quyidagilarni alohida ta’kidlash lozim:
1. Somatik birliklar xalq tafakkurida va til tizimida qadimdan muhim o‘rin tutib kelgan.

Ular orqali inson dunyoni 0z tana tuzilishi va tajribasi asosida qabul qiladi va ifodalaydi.

1.

Bu birliklar nafaqat tilshunoslik, balki psixologiya va sotsiologiya nuqtai nazaridan ham
qimmatli tadqiqot obyektlaridir [Usmanova, 2019]. Qadimiy manbalardagi somatik
birliklarning ko‘pligi va barqarorligi 0z davrining madaniy va ijtimoiy strukturasini aks
ettirgan. Har bir somatik atama ma’lum bir konseptual tizimda ishlatilgan, bu esa til-
madaniyat-ong birligini yagqol namoyon etadi.

. Somatik birliklarning semantik barqarorligi ularning asosiy konseptual tabiatidan kelib

chiqadi. Fonetik o‘zgarishlarga qaramay, asosiy semantik yuklama va madaniy ahamiyat
saglanib qolgan. Zamonaviy tilda ayrim somatik birliklar majoziy va ekspressiv ma'nolar
bilan boyigan, bu esa tilning rivojlanish mexanizmlaridan biri sifatida ko‘riladi. Bu
jarayon tilning dinamik tabiatini, shu bilan birga, qadimiy asoslarning tiriklik darajasini
ham aks ettiradi.

. Somatizmlar kognitiv va lingvokulturologik yondashuvda, ya’ni inson tanasi tasvirlari

dunyoni tasavvur qilishda va qadriyatlar tizimini shakllantirishda asosiy rol o‘ynaydi.
Bosh - yuqorilik, oyoq - pastlik, yurak - markaziy qadriyat va hissiyot manbai sifatida
qadrlangan [Maslova, 2001]. Somatik birliklar xalq ongining asosiy semantik
maydonlarini belgilab beradi. Til va madaniyat uyg‘unligi ushbu birliklarning tasviriy va
emotsional kuchini oshirib, ularni universal lisoniy konseptlar darajasiga olib chiqadi.

. Tadqiqotning cheklovlari va istigbollari: qadimgi turkiy obidalardagi somatik birliklar

faqat tashqi a’zolar doirasida cheklangan bo‘lsa-da, ichki a'zolar, tana funksiyalari va
hissiy qiyosiy modellarni tadqiq qilish kelajakda lingvokulturologik va kognitiv
tadqiqotlar uchun yangi ufqlar ochadi. Somatik birliklarning shevalarda va boshqa
turkiy tillardagi evolyutsiyasi qiyosiy tahlil qilishni talab giladi. Shuningdek, xalq og‘zaki
ijjodi, afsonalar va diniy matnlardagi somatik birliklar bo‘yicha alohida tadqiqotlar zarur.
Xulosalar.

1. Bitiktosh matnlarida, ilk badiiy asar sanaladigan “Qutadg‘u bilig’da hamda tarixiy
lug‘atlar hisoblanadigan “Devonu lug‘atit-t-turk” va “Tarjumon”da qayd etilgan
somatik birliklar ozbek tilining qadimgi va barqaror tarixiy qatlamlarini ishonchli aks
ettiradi.

2. Somatik birliklar tilning faqat leksik jihatini emas, balki xalq tafakkuri, madaniy
qadriyatlari va konseptual tasavvurlarini ham yoritadi. Zamonaviy o‘zbek tili va
shevalarida somatik birliklarning faol saqlanishi va rivojlanishi tilning tarixiy
barqarorligi va madaniy davomiyligini tasdiqlaydi. Xalq tafakkurida barqaror saqlanib
kelayotgan bunday birliklar milliy madaniy kodni shakllantirib, turg‘un, frazeologik
birliklar hosil qilishda ahamiyati beqiyos.

3. Til va madaniyat o‘rtasidagi uzviy bog'liglik, ayniqsa, somatik birliklarning semantik
va frazeologik tizimidagi barqaror ifodasida oz aksini topadi. Somatik birliklarni
lingvokulturologik va kognitiv nuqtai nazardan o‘rganish til tarixini, xalq tafakkurini
va madaniy o‘ziga xoslikni chuqurroq anglash imkonini beradi. Shuningdek, xalq
ongida uzliksiz yashab kelayotgan somatizmlar inson tafakkuri va dunyoqarashini
beqiyos ahamiyatidan tashqari, lingvomadaniy va lingvokognitiv tadqiqotlarga katta
ilmiy-lisoniy material bo‘la oladi.

